
yang merangkumi empat konstruk utama (keperluan linguistik,
keperluan pengajaran, keperluan pelajar, dan keperluan komponen
model). Instrumen ini diedarkan kepada 97 orang pelajar yang dipilih
melalui kaedah persampelan rawak berstrata daripada universiti awam
dan swasta di Selatan Thailand. Data dianalisis menggunakan statistik
deskriptif yang melibatkan min dan sisihan piawai bagi menentukan
amalan semasa dan keperluan pelajar.Dapatan kajian menunjukkan
bahawa amalan pengajaran tatabahasa Arab berasaskan pendekatan

komunikatif pada masa ini berada pada tahap sederhana dengan min
keseluruhan 2.66 (skala 1-5). Dapatan ini mengesahkan bahawa amalan
pengajaran berorientasikan kaedah tradisional masih menjadi amalan
utama, manakala aktiviti komunikatif dalam proses pengajaran dan
pembelajaran adalah terhad. Sebaliknya, kajian mendapati bahawa
hasrat dan kecenderungan pelajar terhadap model pengajaran
komunikatif yang dicadangkan berada pada tahap sangat tinggi dengan
min keseluruhan 4.53. Analisis keperluan ini amat diperlukan untuk
mengenal pasti jurang sebenar dalam amalan pembelajaran tatabahasa
Arab di Selatan Thailand, sekali gus menyediakan input empirikal yang
berguna sebelum mereka bentuk komponen model instruksional
berasaskan pendekatan komunikatif.

Kata Kunci:

Analisis Keperluan, Pendekatan Komunikatif, Pelajar Universiti
Di Selatan Thailand, Pengajaran Tatabahasa Arab, Reka Bentuk
Model Pengajaran

Abstract:

This study aims to analyze the educational needs for designing an
instructional model based on the communicative approach for teaching
Arabic Grammar among university students in Southern Thailand. The
study employed descriptive-analytical research design. Data were
collected using a 5-point Likert Scale Questionnaire comprising four
main constructs: linguistic needs, instructional needs, student needs,
and model component needs. The instrument was administered to 97
students selected via stratified random sampling from public and private
universities in Southern Thailand. Data were analyzed using descriptive
statistics, including mean and standard deviation, to determine current
teaching practices and student needs. The findings indicated that current
Arabic Grammar teaching practices based on the communicative
approach are at a moderate level, with an overall mean of 2.66 (ona 1—
5 scale). This confirms that traditional, grammar-oriented teaching
methods remain the primary practice, while communicative activities in
the teaching and learning process remain limited. Conversely, the study
revealed that students' preference and receptivity toward the proposed
communicative instructional model are at a very high level, with an
overall mean of 4.53. This needs analysis is essential for identifying
actual gaps in Arabic Grammar learning practices in Southern Thailand,
thereby providing valuable empirical input prior to designing the
components of a communicative approach-based instructional model.

Keyword:

Arabic Grammar Teaching, Communicative Approach,
Instructional Model Design, Needs Analysis, University Students
in Southern Thailand

Pengajaran tatabahasa Arab kepada penutur bukan asli berhadapan dengan cabaran pendidikan
yang semakin meningkat, khususnya dalam persekitaran universiti di luar negara Arab. Hal ini
berlaku kerana sebahagian amalan pengajaran masih bergantung pada pendekatan tradisional
yang menekankan penerangan dan hafalan peraturan tatabahasa secara terpisah daripada
penggunaan bahasa yang sebenar (Ardiansyah et al., 2023; Salim, 2024; Yaacob & Mahmud,
2023). Keadaan ini menyebabkan pelajar kurang berupaya mengaplikasikan peraturan
tatabahasa dalam situasi komunikasi yang autentik, sekali gus mencatatkan tahap kompetensi
komunikatif yang rendah (Al Janadbah & Al Sharef, 2024; Nassaji, 2017).

Di universiti-universiti di Selatan Thailand, bahasa Arab diajar sebagai bahasa asing dalam
pelbagai konteks pendidikan dan sosiobudaya. Keadaan ini menuntut pembangunan model
instruksional yang lebih relevan dengan keperluan linguistik serta komunikatif pelajar (Morhi,
2019; Sa-ah et al., 2017). Kajian-kajian pendidikan terkini menunjukkan bahawa pengajaran
tatabahasa Arab bagi penutur bukan asli memerlukan peralihan daripada penekanan
pengetahuan tatabahasa yang bersifat abstrak kepada penggunaan pendekatan komunikatif
yang menghubungkan peraturan tatabahasa dengan penggunaan bahasa dalam situasi yang
bermakna (Al Qorin et al., 2025; Mufid et al., 2023; Salim, 2024).

Pendekatan ini berasaskan konsep kompetensi komunikatif yang diperkenalkan oleh Hymes
(1972) dan kemudiannya dikembangkan oleh Canale & Swain (1980). Konsep tersebut
menegaskan bahawa pembelajaran bahasa tidak terhad kepada penguasaan peraturan
tatabahasa semata-mata, malah turut merangkumi keupayaan menggunakan bahasa secara
sesuai dan berkesan dalam pelbagai konteks sosial (Mursyidan et al., 2025). Kajian-kajian
mutakhir turut menunjukkan keberkesanan pendekatan komunikatif dalam meningkatkan
kemahiran penggunaan tatabahasa dalam situasi komunikasi sebenar, sekali gus memperkukuh
tahap interaksi linguistik dalam kalangan pelajar (Al Janadbah & Al Sharef, 2024; Zakaki,
2024).

Namun begitu, wujud jurang kajian yang jelas dalam literatur semasa, memandangkan
sebahagian kajian hanya berfokus kepada deskripsi masalah pengajaran secara umum atau
menilai kaedah pengajaran sedia ada tanpa menyediakan kerangka reka bentuk model
instruksional berasaskan metodologi design and development research (DDR) (McKenney &
Reeves, 2019). Khususnya di Selatan Thailand, kajian berkaitan model instruksional tatabahasa
Arab berasaskan pendekatan komunikatif masih terhad, terutamanya model yang dibangunkan
secara sistematis berdasarkan data analisis keperluan empirikal. Oleh itu, analisis keperluan ini
amat penting sebagai langkah awal sebelum mereka bentuk komponen model instruksional,
bagi memastikan model yang bakal dibina benar-benar berfokus kepada jurang sebenar dalam
amalan pembelajaran pelajar.

Objektif Kajian
Kajian ini bertujuan untuk:

e Menganalisis keperluan pengajaran tatabahasa Arab berasaskan pendekatan
komunikatif dalam kalangan pelajar universiti di Selatan Thailand.

e Mengenal pasti kecenderungan dan penerimaan pelajar terhadap cadangan model
instruksional berasaskan pendekatan komunikatif.

Kajian ini bertujuan untuk menjawab persoalan-persoalan berikut:

e Apakah keperluan pengajaran tatabahasa Arab berasaskan pendekatan komunikatif
dalam kalangan pelajar universiti di Selatan Thailand?

e Apakah tahap penerimaan pelajar terhadap cadangan model instruksional tatabahasa
Arab berasaskan pendekatan komunikatif?

Metodologi Kajian

Kajian ini menggunakan pendekatan deskriptif analitis untuk mengumpulkan data yang
berkaitan dengan keperluan pelajar terhadap pengajaran tatabahasa Arab berdasarkan
pendekatan komunikatif.

Populasi dan Sampel Kajian

Populasi kajian ini terdiri daripada 127 orang pelajar pengkhususan Bahasa Arab di universiti
awam dan swasta di Selatan Thailand. Kajian ini menggunakan kaedah persampelan rawak
berstrata (stratified random sampling). Kaedah ini dipilih bagi memastikan pembahagian
sampel berstruktur mengikut sub-populasi (strata) jenis universiti, iaitu universiti awam dan
universiti swasta, supaya setiap kumpulan diwakili secara saksama mengikut nisbah yang
betul. Berdasarkan jadual penentuan saiz sampel Krejcie dan Morgan (1970), saiz sampel
minimum yang diperlukan ialah 95 orang. Oleh itu, seramai 97 orang pelajar telah dipilih
secara rawak berstrata daripada populasi tersebut untuk menjadi responden kajian.

Instrumen Kajian

Instrumen utama yang digunakan dalam kajian ini ialah soal selidik berasaskan Skala Likert
Lima Mata (bermula daripada 1 = Sangat Rendah/Sangat Tidak Setuju hingga 5 = Sangat
Tinggi/Sangat Setuju). Soal selidik ini dibangunkan berasaskan kerangka analisis keperluan
pendidikan dan dibahagikan kepada dua bahagian utama (Set A dan Set B) yang mengandungi
empat konstruk (dimensi) utama, iaitu:

e Konstruk Keperluan Linguistik: Mengukur tahap cabaran dan keperluan pelajar dari
segi aplikasi peraturan tatabahasa, kefahaman fungsional wacana, dan kebergantungan
kepada hafalan.

e Konstruk Keperluan Pengajaran: Mengukur amalan semasa dan keperluan penggunaan
strategi komunikatif, aktiviti pembelajaran interaktif, serta integrasi empat kemahiran
bahasa.

e Konstruk Keperluan Pelajar: Mengukur keperluan pemudahcara kandungan, motivasi
pembelajaran, serta aktiviti yang merangkumi latar belakang budaya dan sosial pelajar.

o Konstruk Keperluan Komponen & Persekitaran Model Instruksional: Mengukur
cadangan keperluan reka bentuk komponen model (seperti aktiviti berasaskan tugasan,
kaedah pentaksiran autentik, pengintegrasian teknologi moden, dan persekitaran
interaktif bilik darjah).

Kesahan Kandungan: Kesahan kandungan instrumen dinilai oleh panel pakar dalam bidang
pengajaran Bahasa Arab, kurikulum, dan metodologi pengajaran bagi memastikan ketepatan
serta kejelasan item soal selidik

Kebolehpercayaan: Kebolehpercayaan instrumen diuji melalui ujian rintis (pilot test)
menggunakan pekali Cronbach’s Alpha. Nilai pekali yang diperoleh ialah a = 0.75, yang
menunjukkan tahap konsistensi dalaman yang baik dan memuaskan (Mohd Majid, 1993).
Prosedur Kajian
Kajian ini dilaksanakan mengikut fasa berikut:

1. Menganalisis sorotan literatur berkaitan pengajaran tatabahasa Arab dan pendekatan

komunikatif.

2. Membina instrumen kajian serta mendapatkan kesahan pakar.

3. Menjalankan ujian rintis dan mentadbir pengedaran soal selidik kepada responden.

4. Mengumpul, memproses, dan menganalisis data secara statistic

Kaedah Analisis Data

Data kuantitatif dianalisis secara deskriptif menggunakan statistik Min, Sisihan Piawai, dan
Peratusan bagi menentukan tahap amalan serta keperluan pelajar

Batasan Kajian

e Kajian ini terhad kepada pelajar pengkhususan Bahasa Arab di universiti awam dan
swasta di Selatan Thailand pada Semester II, Sesi Akademik 2025/2026.

e Interpretasi Skala Min

Tahap penilaian min dikategorikan berdasarkan skala lima mata seperti dalam Jadual 1 berikut:

Jadual 1: Interpretasi Nilai Min bagi Skala Likert Lima Mata

Julat Min Interpretasi
4.21 -5.00 Sangat Tinggi
3.41 -4.20 Tinggi

2.61 -3.40 Sederhana

1.81 —2.60 Rendah

1.00 —1.80 Sangat Rendah

Jadual 2: Min dan Sisihan Piawai bagi Keperluan (Amalan Semasa)

Bil. Dimensi Pernyataan Min
Kelemahan dalam mengaplikasikan 3.33
peraturan tatabahasa dalam situasi
komunikasi sebenar

Kesukaran menghubungkan struktur 3.26
1 Keperluan | tatabahasa dengan makna fungsional
Linguistik dalam wacana
Kebergantungan kepada hafalan peraturan 3.23

tatabahasa tanpa penggunaannya dalam
komunikasi bahasa

Keperluan untuk mengaplikasikan strategi 3.12
pengajaran berasaskan pendekatan
Keperluan | komunikatif

Pengajaran | Kekurangan aktiviti pembelajaran 3.00
2 interaktif yang berkaitan dengan situasi
kehidupan sebenar
Kelemahan integrasi antara pengajaran 2.97

tatabahasa dan pembangunan empat
kemahiran bahasa

Keperluan kepada kaedah pengajaran 2.58
yang dapat meningkatkan motivasi
pembelajaran tatabahasa Arab

Keperluan untuk mempermudah 2.20
3 Keperluan | kandungan tatabahasa dan
Pelajar menghubungkannya dengan konteks
sebenar
Keperluan kepada aktiviti pembelajaran 2.05

yang mengambil kira latar belakang
budaya dan sosial pelajar
Keperluan kepada model instruksional 2.05
yang mengintegrasikan kompetensi
Keperluan | tatabahasa dan kompetensi komunikatif

4 Berkaitan Keperluan kepada aktiviti berasaskan 1.98
Pembangunan | tugasan dan interaksi bahasa
Model Keperluan kepada kaedah pentaksiran 2.11

yang mengukur penggunaan tatabahasa
dalam situasi komunikasi sebenar
Min Keseluruhan \ 2.66 Sederhana

Berdasarkan Jadual 2, min keseluruhan bagi amalan pengajaran semasa berada pada tahap
sederhana (min = 2.66, merujuk julat 2.61-3.40 pada skala Likert 1-5). Skor ini memberikan
indikator jelas bahawa amalan pengajaran berorientasikan kaedah tradisional masih menjadi
amalan utama, manakala pendekatan komunikatif belum diintegrasikan secara menyeluruh.

Keperluan Linguistik: Dimensi ini mencatatkan min tertinggi, iaitu 3.33 bagi isu
aplikasi dan 3.26 bagi hubungan makna fungsional. Dapatan ini menunjukkan bahawa
pelajar menguasai pengetahuan teori tetapi menghadapi kekangan dalam aplikasi
praktikal (Nassaji, 2017).
Keperluan Pengajaran: Berada pada tahap sederhana dengan min 3.12 bagi
pengaplikasian strategi komunikatif, sekali gus menggambarkan keperluan
penambahbaikan terhadap aktiviti interaktif di dalam bilik darjah.
Keperluan Pelajar & Pembangunan Model: Mencatatkan min antara 1.98 hingga
2.58 (Tahap Rendah). Skor yang rendah ini bukannya bermaksud pelajar menolak
komponen tersebut, sebaliknya mencerminkan keterbatasan pendedahan mereka
terhadap aspek teknikal reka bentuk model instruksional moden.

Jadual 3: Tahap Hasrat dan Penerimaan Pelajar terhadap Cadangan Model

Instruksional

Bil.

Dimensi Pernyataan Min

Keperluan untuk menghubungkan 4.62
peraturan tatabahasa dengan penggunaan
autentik bahasa Arab

Keperluan | Keperluan untuk mengaplikasikan aktiviti 4.58
Pengajaran | komunikatif dalam sesi pengajaran
tatabahasa Arab

Keperluan untuk mempelbagaikan strategi 4.55
pengajaran yang sejajar dengan
pendekatan komunikatif

Keperluan untuk mempelajari tatabahasa 4.67
melalui situasi kehidupan sebenar
Keperluan untuk meningkatkan peluang 4.53
Keperluan | interaksi dan penyertaan semasa
Pelajar mempelajari tatabahasa
Keperluan untuk aktiviti pembelajaran 4.49
yang dapat meningkatkan keyakinan dalam
penggunaan bahasa Arab

Keperluan kepada model instruksional 4.72
yang mengintegrasikan kompetensi
tatabahasa dan komunikatif
Keperluan | Keperluan kepada aktiviti berasaskan 4.44
Komponen | tugasan dan interaksi bahasa
Model Keperluan kepada kaedah pentaksiran 4.35
yang mengukur penggunaan tatabahasa
dalam situasi komunikasi sebenar

Keperluan kepada bahan pembelajaran 4.57
yang menyokong komunikasi dalam
bahasa Arab

Keperluan | Keperluan untuk mengaplikasikan media 4.46
Pembelajaran | dan teknologi pendidikan moden

Bil. Dimensi Pernyataan Min
Keperluan kepada persekitaran bilik darjah 4.39
yang menggalakkan komunikasi dalam
bahasa Arab

Min Keseluruhan \ 4.53 Sangat Tinggi

Jadual 3 menunjukkan bahawa tahap penerimaan dan kecenderungan pelajar terhadap
cadangan model instruksional berada pada tahap Sangat Tinggi dengan min keseluruhan 4.53
(julat 4.21-5.00 pada skala Likert 1-5). Skor ini membuktikan sokongan yang sangat kuat
daripada pelajar untuk beralih daripada kaedah hafalan kepada pengajaran berasaskan
komunikasi. Item yang mencatatkan min tertinggi ialah "keperluan kepada model instruksional
yang mengintegrasikan kompetensi tatabahasa dan komunikatif" dengan nilai min 4.72.

Perbincangan Dapatan Kajian

Perbandingan antara min amalan semasa (2.66, Sederhana) dan min penerimaan cadangan
model (4.53, Sangat Tinggi) menunjukkan jurang yang nyata antara amalan pedagogi sedia ada
dengan aspirasi pelajar.

Perbincangan Keperluan Pengajaran

Dapatan menunjukkan bahawa dimensi keperluan linguistik berada pada tahap yang paling
ketara. Pelajar menguasai teori tatabahasa tetapi sukar mengaplikasikannya dalam wacana
autentik. Hal ini sejajar dengan teori kompetensi komunikatif oleh Hymes (1972) yang
menegaskan bahawa penguasaan bahasa tidak sempurna tanpa keupayaan penggunanya secara
kontekstual. Oleh itu, amalan pengajaran berpusatkan guru wajar beralih kepada Pembelajaran
Berasaskan Tugasan (Task-Based Learning) seperti yang disyorkan oleh Long (2015).

Perbincangan Penerimaan Pelajar terhadap Cadangan Model

Skor min yang sangat tinggi (4.53) membuktikan bahawa pelajar bersedia menerima
pembaharuan pedagogi. Pelajar tidak menolak kepentingan tatabahasa, sebaliknya berhasrat
agar tatabahasa diajar sebagai alat komunikasi (means of communication) dan bukannya
matlamat akhir. Dapatan in1 menyokong hasil kajian Mufid et al. (2023) serta Zakaki (2024).

Kesimpulan

Kajian ini merumuskan bahawa amalan pengajaran tatabahasa Arab di universiti Selatan
Thailand masih berorientasikan kaedah tradisional. Berdasarkan analisis keperluan, amalan
semasa berada pada tahap sederhana (min = 2.66), manakala penerimaan pelajar terhadap
pembaharuan instruksional komunikatif berada pada tahap sangat tinggi (min = 4.53).

Analisis keperluan ini menyediakan input empirikal yang berguna untuk menyokong fasa reka
bentuk model instruksional berasaskan pendekatan komunikatif. Walau bagaimanapun,
memandangkan kajian ini terhad kepada analisis keperluan berasaskan 97 responden, model
yang dicadangkan masih berada pada peringkat cadangan reka bentuk dan belum diuji
keberkesanannya secara eksperimen di bilik darjah.

1. Pembangunan Kurikulum: Kurikulum tatabahasa Arab di universiti Selatan Thailand
perlu menyepadukan aktiviti interaktif dan tugasan berasaskan pendekatan

komunikatif.

2. Kajian Lanjutan (DDR): Kajian pembangunan lanjutan wajar dilaksanakan untuk
membina model instruksional secara lengkap serta menguji keberkesanannya menerusi
kajian eksperimen (ujian pra dan pasca) bagi menilai peningkatan kompetensi
komunikatif pelajar secara fungsional.

Penghargaan:

Penyataan
Pembiayaan:

Pernyataan Konflik
Kepentingan:

Pernyataan Etika:

semakan kritikal manuskrip. Semua penulis telah membaca dan
meluluskan versi akhir manuskrip sebelum penyerahan.

Semua kandungan yang dihasilkan atau dibantu oleh AI telah
disemak dan disahkan oleh penulis. Penulis bertanggungjawab

